ოპონენტების შეფასებები ანტიკრიზისულ გეგმაზე
N1. „ეს არის მოსახლეობის წინასაარჩევნოდ მოტყუებისა და დაცინვის გეგმა და ბიუჯეტის ხარჯზე არჩევნების ჩატარების მცდელობა“
პასუხი: 
· აღნიშნული გეგმით განსაზღვრული ღონისძიებების მიზანია მოსახლეობას და ბიზნესს შეუმსუბუქოს ვირუსის გავრცელებით გამოწვეული ნეგატიური გავლენები. გაუგებარია ოპონენტების არგუმენტები, მაშინ, როდესაც თავად მოითხოვდნენ მთავრობის მხრიდან ამგვარი გეგმის წარმოდგენას.
· თუმცა, ძალიან კარგია, რომ ოპონენტები ასეთ მაღალ შეფასებას აძლევენ ამ გეგმას და თვლიან, რომ იმდენად მიმზიდველია მოსახლეობისთვის, რომ შეიძლება საარჩევნო საკითხად ჩაითვალოს.
· კიდევ ერთხელ გავიმეორებ, რომ ეს გეგმა არის ჩვენი ქვეყნის რესურსებისა და ეკონომიკის ზომის გათვალისწინებით ნამდვილად შთამბეჭდავი, მეტიც ჩვენზე გაცილებით მდიდარი ეკონომიკის მქონე ქვეყნებს არ აქვთ ამ მოცულობის ანტიკრიზისული პაკეტი, რომელიც ბიუჯეტიდან ფინანსდება. ანტიკრიზისული ეკონომიკური გეგმით გათვალისწინებული ღონისძიებების საერთო ღირებულება 3.5 მლრდ. ლარს შეადგენს, რაც ჩვენი მშპ-ის 7%-ია. ამ მაჩვენებლის მიხედვით საქართველო დღეის მდგომარეობით უსწრებს როგორც რეგიონის ყველა ქვეყანას, ასევე ისეთ ქვეყნებს, როგორიცაა: ლატვია, სერბეთი, ისრაელი, პორტუგალია, საფრანგეთი, ლიეტუვა, ჩეხეთი, დანია, ბელგია და სხვ. 
N2: „ქართული ოცნების“ ხელისუფლებამ მოსახლეობა შიმშილისთვის გაწირა, რადგან თვეში 200 ლარი საარსებო მინიმუმზე ნაკლებია“
პასუხი:
· ეს არის მცდარი შეფასება და პოპულისტური მცდელობა მოსახლეობის შეცდომაში შეყვანის. 2020 წლის სტატიტიკური მონაცემების მიხედვით, საშუალო მომხმარებლის საარსებო მინიმუმი შეადგენს 183 ლარს (მარტის მონაცემი), შესაბამისად თვეში 200 ლარი არ არის საარსებო მინიმუმზე დაბალი. 
· გარდა ამისა, იმ 1200 ლარის გარდა, რომელსაც აიღებენ მოქალაქეები 6 თვის განმავლობაში,  მთავრობა უამრავ ოჯახს 3 თვე უფინანსებს კომუნალურ გადასახადებს, რაც დამატებითი სარგებელია ამ ოჯახებისთვის.
· ჩვენ ყველას ძალიან კარგად უნდა გვესმოდეს, რომ ვართ ბრძოლის ველზე, ვიბრძვით რომ გადავარჩინოთ ჩვენი ეკონომიკა და ჩვენი მოსახლეობის ჯანმრთელობა და სიცოცხლე. ამ პროცესში სახელმწიფოს პასუხისმგებლობაა, რომ მაქსიმალურად ეფექტიანად გაანაწილოს მწირი რესურსები ისე, რომ რაც შეიძლება მეტხანს შეძლოს ამ გლობალურ გამოწვევასთან ეფექტიანად გამკლავება, სანამ გლობალურად არ დასრულდება ეს პროცესი. 
· არ დაგვავიწყდეს რომ სახელმწიფო ზრუნავს არამხოლოდ მათზე ვინც კრიზისის დროს დაკარგა სამსახური, არამედ ყველა მოწყვლად სოციალურ ჯგუფზე, რომელიც დაზარალდა ვირუსის პანდემიის შედეგად და რომლის ეკონომიკური მდგომარეობაც გაუარესდა. 
N3: 75 მილიონიანი ბიუჯეტით 300 ლარიანი დახმარება 800 000 მოქალაქეს არ ეყოფა. 
პასუხი: 
· ნებისმიერი თვითდასაქმებული, რომელიც წარმოადგენს სარწმუნო და დამადასტურებელ ინფორმაციას შემოსავლის წყაროს შესახებ, რომელიც დაკარგა საგანგებო მდგომარეობის გამო, არავითარ შემთხვევაში არ დარჩება კომპენსაციის გარეშე. 
· ამასთან გასათვალისწინებელია, რომ თვითდასაქმებულების უდიდესი ნაწილი ჩვენთან სოფლის მეურნეობაშია დასაქმებული და მათ, ცალკეული გამონაკლისის გარდა, შეზღუდვები არ შეხებიათ. 
N4: „არ არის გათვალისწინებული საზოგადოების ყველა მოწყვლადი კატეგორია“
პასუხი: 
· ჩვენი ანტიკრიზისული გეგმა შეეხო საქართველოში მცხოვრებ ყველა ჩვენს მოქალაქეს, რომელმაც პანდემიის გამო დაკარგა შემოსავალი, ასევე განსაკუთრებით მოწყვლად ჯგუფებს. 
· საქართველოში მცხოვრები 3.7 მილიონი ადამიანიდან 790 ათასი იღებს პენსიას, 900 ათასზე მეტი 18 წლამდე ბავშვია და 300 ათასამდე საჯარო სექტორშია დასაქმებული (მათ შორის 60 ათასამდე საჯარო სკოლის პერსონალი), ასევე 230 ათასზე მეტი არასაპენსიო ასაკის სრულწლოვანი პირი, რომელიც ყოველთვიურად სოციალურ დახმარებას იღებს სახელმწიფოსგან. ცხადია ამ კატეგორიებს ფაქტობრივად პირდაპირ არ შეხებიათ პანდემიით გამოწვეული კრიზისი და მათ არ დაუკარგავთ ეს შემოსავალი. 
· დარჩენილი 1.5 მლნ. ადამიანიდან 700 ათასზე მეტი მიიღებს საშემოსავლო გადასახადის შეღავათს ან 1200 ლარიან კომპენსაციას, 105 ათასი არასაპენსიო ასაკის სრულწლოვანი პირი მიიღებს დამატებით სოციალურ დახმარებას, მრავალშვილიანი 21 ათასი ოჯახი, სადაც 130 ათასზე მეტი ადამიანი ცხოვრობს მიიღებენ 600 ლარიან დახმარებას, 40 ათასი შშმ პირი მიიღებს დამატებით 600 ლარიან დახმარებას, 250 ათასი (თუ მეტი წარმოადგენს დასაბუთებას, მაშინ 250 ათასზე მეტიც) თვითდასაქმებული მიიღებს 300 ლარიან დახმარებას, გარდა ამისა მრავალი ოჯახი, რომელიც მოიხმარს ელექტროენერგიას ან/და ბუნებრივ აირს, სახელმწიფოსგან იღებს კომუნალური გადასახადების სუბსიდიას.  
· ეს ნიშნავს რომ სახელმწიფო ზრუნავს ყველა ადამიანზე და რაც კიდევ უფრო მნიშვნელოვანია ყველა ოჯახზე, ვისაც შესაძლოა ზიანი მიადგა პანდემიის გამო და დაკარგა შემოსავალი. ეს ადამიანები როგორც პერსონალურად, ასევე მათი ოჯახები იღებენ გარკვეულ კომპენსაციებს სახელმწიფოსგან. 

N5: „უცნობი და დაუხვეწავია სოციალური დახმარების გაცემის მეთოდოლოგია“
პასუხი: 
· მათთვის ვისთვისაც ეს შეიძლება იყოს გაურკვეველი, მთავრობის ვებ-გვერდზე გამოქვეყნებულია დეტალური ინსტრუქციაბდა კითხვა პასუხები, როგორ უნდა მოხდეს ამ დახმარებების გაცემა, ამავდროულად 24 საათიან რეჟიმში მუშაობს რამდენიმე ცხელი ხაზი და მოქალაქეებს შეუძლიათ მიიღონ სრულყოფილი ინფორმაცია ნებისმიერ დროს. 
N6: „ვერ პასუხობს გამოწვევებს და არ არის ეკონომიკის კრიზისიდან გამოყვანის გეგმა“
პასუხი: 
· დღეს არსებული კრიზისის დაძლევა, მისი განსხვავებული შინაარსიდან გამომდინარე, შეუძლებელია იმ საშუალებებით, რომელიც სხვა დროს შესაძლოა განხილული ყოფილიყო როგორც გამოსავალი. მიუხედავად ოპონენტების მოსაზრებებისა, რომლებიც ყველაფერში გამოსავალს გადასახადების შემცირებაში ხედავენ, დღეს არსებული გამოწვევების დაძლევა ვერ მოხდება გადასახადების შემცირების და თუნდაც სრულად განულების ხარჯზე. 
· გარდა ამისა, იმის გათვალიწინებით, რომ გადასახადების სიმცირით ისედაც მოწინავე პოზიციებზე ვართ მსოფლიოში, გადასახადების შემცირების სცენარში საინტერესოა ოპონენტების არგუმენტები როგორ უნდა დაფინანსდეს ის ხარჯები, რომელიც ბიუჯეტში ასახულია და რომელიც კრიზისის პერიოდში გაიზრდება. მათი მხრიდან ხშირია აპელირება მიმდინარე ხარჯების შემცირებაზე, რაც სრულიად უპასუხისმგებლო განცხადებაა, მითუმეტეს იმის ფონზე, თუ რამდენად შემცირდა მიმდინარე ხარჯები მშპ-სთან მიმართებაში ბოლო წლებში. 	Comment by User: აქ აპილირება ხარჯების სტრუქტურაზე ხომ არ გავაკეთოთ? რომ მესამედი სოციალურ ხარჯებზე მოდის - პენსიებზე, დახმარებებზე, საყოველთაო ჯანდაცვაზე და აი ამათგან რომელი უნდა შევამციროთ, თან ეხლა, იქნებ მიგვითითონ
· დღეს კომპანიები იმაზე კი არ ზრუნავენ მეტი მოგება წაიღონ სახლში, არამედ მათი საფიქრალია როგორმე გადარჩნენ და გააგრძელონ საქმიანობა. კომპანიებს დღეს მიღებულ მოგებაზე გადასახადის გადახდა კი არ უჭირთ, ან მათ ბრუნვებზე დარიცხული დღგ-ს გადახდა, არამედ დღეს მათი პრობლემაა მათ პროდუქტზე მოთხოვნის შემცირება და ლიკვიდურობა. მოთხოვნის სტიმულირება ბიუჯეტიდან, კაპიტალური პროექტებისა და სხვა იშვიათი გამონაკლისების გარდა არანაირი ინსტრუმენტით არ არის შესაძლებელი. რაც შეეხება ლიკვიდურიბას, სწორედ ამ მიზნით გამოიყო 300 მლნ. ლარი საგარანტიო ფონდისთვის. ამ ფონდის მეშვეობით, ერთის მხრივ, კომპანიები შეძლებენ არსებული სესხების რესტრუქტურიზაციას, რაშიც სახელმწოფო მისცემს გარანტიებს, ასევე შეძლებენ ბანკებისგან მიიღონ დამატებითი რესურსები, რათა მოახერხონ აუცილებელი საბრუნავი კაპიტალის მობილიზება და განაგრძონ მათი საქმიანობა.
N7: ქვეყნის ბიუჯეტში ცვლილებების გარეშე სოციალ-ეკონომიკური ღონისძიებები ვერ გატარდება.
პასუხი:
· რა თქმა უნდა ამ გეგმის სრულად განხორციელება ვერ მოხდება ბიუჯეტში ცვლილებების გარეშე, თუმცა ეს ცვლილებები არ არის აუცილებელი გეგმის პირველივე ეტაპზე. საბიუჯეტო კანონმდებლობა გვაძლევს ამის მოქნილობის საშუალებას. 
· აუცილებელია გავაანალიზოთ აპრილის თვის (ანუ საგანგებო მდგომარეობის შემოღების შემდეგ) ფისკალური და ეკონომიკური მაჩვენებლები, შევხედოთ კომპანიების ბრუნვების მოცულობას დარგობრივ ჭრილში, რაც შესაძლებელია 15 მაისს დეკლარაციების წარმოდგენის შემდეგ. ამ მონაცემების ანალიზის დაფუძველზე, მაისის მეორე ნახევარში პარლამენტში წარდგენილი იქნება ბიუჯეტში ცვლილებების პაკეტი, სადაც კიდევ უფრო დეტალურად შეგვიძლია ვიმსჯელოთ,, რატომ ემატება თუ აკლდება სხვადასხვა მიმართულებებს თანხები.
N8: უცნობია როგორ აპირებს მთავრობა წარმოშობილი თითქმის 4-მილიარდიანი  საბიუჯეტო დეფიციტის შევსებას.
პასუხი:
· რაც შეეხება საბიუჯეტო დეფიციტის შევსებას, რომელიც გულისხმობს როგორც შემოსავლების დანაკლისის, ასევე ანტიკრიზისული გეგმით გათვალისწინებული დამატებითი ხარჯების დაფინანსებას, ამისთვის ორი წყარო არსებობს, ერთი არის არსებული ბიუჯეტის ხარჯვითი ნაწილის შემცირება და მეორე ის 1.5 მლრდ. აშშ დოლარის რესურსი, რომელსაც ჩვენ საერთაშორისო პარტნიორებისგან მივიღებთ.
· ეს ფინანსური დახმარება, რომელიც საერთაშორისო პარტნიორებისგან საქართველოსთვის გამოიყოფა, არის უპრეცედენტოდ მაღალი. რაც ნიშნავს, რომ მათი შეფასებით საქართველოში მაკროეკონომიკური და ფისკალური მენეჯმენტი არის ძალიან კარგი. სხვაგვარად ამ დახმარებაზე საუბარი არც იქნებოდა. 
N9: „კითხვები ჩნდება საერთაშორისო დონორებისგან მიღებული თანხების გადანაწილების ირგვლივ“
· საინტერესოა ოპონენტების აღქმით აქვთ თუ არა იგივე კითხვები საერთაშორისო სავალუტო ფონდს, მსოფლიო ბანკს და სხვა დონორებს თანხების გამოყოფის დროს?!
· სწორედ მას შემდეგ, რაც ამ ორგანიზაციებმა კითხვებზე პასუხები მიიღეს, განსაკუთრებით მას შემდეგ, რაც სავალუტო ფონდთან ჩვენი საბიუჯეტო პოლიტიკა შევათანხმეთ, ამ კითხვებზე მისაღები, სარწმუნო და სანდო პასუხების შემდგომ, მიიღეს გადაწყვეტილება რომ 1.5 მლრდ. აშშ დოლარამდე რესურსი გამოეყოთ მთავრობისთვის. 
· გარწმუნებთ, რომ საერთაშორისო სავალუტო ფონდს, მსოფლიო ბანკს, ევროკავშირს, აზიის განვითარების ბანკს, გერმანიის განვითარების ბანკს (KfW), საფრანგეთის განვითარების სააგენტოს სარწმუნოდ მიაჩნიათ ამ თანხების განაწილებაც და ჩვენი ეკონომიკური რეფორმებიც. 
N10: „გეგმა არ ითვალისწინებს გადასახადების შემცირებას“
პასუხი: იხილეთ მე-6 საკითხში. 
N11:  საჭიროა, მონეტარული პოლიტიკის მხარდაჭერა.
თუ ლარის ლიკვიდობის მიწოდება იგულისხმება, ამას ვაკეთებთ და ამ კვირაში დავაანონსებთ რამდენიმე ინსტრუმენტს. ჯერ ბანკებთან გვაქვს კონსულტაციები. თუ %-ის შემცირება იგულისხმება, ეს პირდაპირ მიბმულია ინფლაციის მოლოდინებზე. ინფლაცია თუ გაგვექცა და მაკრო ჩარჩო აგვერია, ეს მხოლოდ გააღრმავებს კრიზისს
N12: აუცილებელია საპენსიო დანაზოგების მოსახლეობისთვის დაბრუნება.
პასუხი:
· ისევ აშკარაა ოპონენტების დაბნეულობა და პოპულისტური განცხადებები. როდესაც საქართველოს მთავრობა საპენსიო რეფორმას ახორციელებდა, სწორედ ოპონენტები აპელირებდნენ, რომ პირველივე კრიზისის დროს, მთავრობა გამოიყენებდა აღნიშნულ თანხებს და „გადააგდებდა“ მომავალ პენსიონერებს.
· ეხლა, როდესაც მათ დაინახეს ამ „გადაგდების“ პოპულისტური მხარე, შეცვალეს პოზიცია და აპელირებენ, რომ მთავრობამ უნდა გააუქმოს ეს ფონდი და დაუბრუნოს ხალხს ეს ფული. 
· [bookmark: _GoBack]საპენსიო რეფორმა არის სისტემური რეფორმა. თუ ყოველი შოკის დროს შევაჩერეთ და მოვახდინეთ რეფორმების რევერსი, ჩვენს ეკონომიკას მომავალი არ ექნება. ზუსტად ეს იყო სხვა ქვეყნებში საპენსიო რეფორმის ჩავარდნის მიზეზი. ამიტომაც ყავს საპენსიო ფონდს დამოუკიდებელი საინვესტიციო საბჭო და მათი ერთადერთი ამოცანაა მაქსიმალური გრძელვადიანი დოვლათი შექმნას მონაწილეებისთვის. იქ დაგროვილი თანხების სხვა მიზნისთვის გამოყენება დაუშვებელია.


4

